
GOUVÈNÈ CUOMO, LIDÈ TRAVAY YO APLODI AKSYON DEPATMAN TRAVAY 

POU OGMANTE SALÈ MINIMÓM POU TRAVAYÈ POUBWA YO 
 

Lansman kanpay an sipò avèk Pwopozisyon Gouvènè a pou ogmante salè 
minimòm  

 
Gouvènè Andrew M. Cuomo jodia te aplodi Depatman Travay Eta nan aksyon l pou 
ogmante salè minimòm pou travayè poubwa yo ki pami sa ki pi elve nan peyi a. 
Depatman an te konvoke Komisyon Salè a sou demann Gouvènè a nan 2014 pou 
revize epi rekòmande chanjman nan règleman pou travayè sèvis manje ak anplwaye 
sèvis yo, e jodia Komisyonè travay pa entèrim Mario J. Musolino te anonse 
akseptayson yon kantite nan rekòmandasyon sila yo, enkli salè ki pi elve pou travayè 
poubwa yo nan New York. 
 
“New York te vini yon eta opòtinite nan katran ki sot pase yo – men nou dwe fè plis pou 
asire ke opòtinite sa disponib pou tout travayè yo, e desizyon depatman travay Eta pou 
ogmante salè minimòm pou travayè poubwa yo se yon etap enpòtan nan bi pou fè sa 
vin posib,” Gouvènè Cuomo te deklare. “Yo pa ta dwe fòse okenn moun kap travay 
aplentan pou viv nan povrete, e se poutèt sa nou dwe ogmante tou salè minimòm Eta, 
non sèlman pou travayè poubwa yo men pou tout Nouyòkè yo kap travay di e nou dwe 
fè sa ane sa a.” 
 
Travyè poubwa yo touche yon pousantaj debaz obligatwa. Poubwa yo te ajoute nan 
peman debaz la ki dwe egal oswa depase salè minimòm lan. Depatman Travay la te 
aksepte rekòmandasyon ki annaprè yo ki soti nan Konsèy Salè a:  
1. Montan lajan poubwa inifòm ak kritè pou tout travayè poubwa yo nan endistri 
ospitalite a, kidonk yo ka aplike menm pousantaj la pou travayè sèvis manje yo, 
anplwaye sèvis yo ak anpwlaye sèvis yo nan otèl rezòt yo. 
2. Ogmante montan lajan kach pou poubwa apati pousantaj aktyèl yo de $4.90, $5.00 e 
$5.65, sa ki pat ogmante depi 2011, a $7.50 pa èdtan, efektif nan 31 desanm 2015.  
3. Si lejislati a adopte yon pousantaj salè minimòm separe pou Vil New York, alòs salè 
kach pou travayè sa yo dwe ogmante pa yon dola, efektif nan dat pousantaj salè 
minimòm separe sa ap antre anvigè pou Vil New York. 
4. Yon revizyon konsènan si yo ta dwe elimine sistèm salè lajan kach ak kredi poubwa. 

Gen apeprè 229,000 travayè poubwa nan Eta New York jodia – 70 pousan ladan yo se fi, 
daprè Pwojè sou Lwa Travay Nasyonal la. Travayè poubwa yo gen defwa plis chans pou 
eksperimante pouvete pase lòt anplwaye yo nan Eta New York. Sèvè restoran (sèvè ak 
sèvez) reprezante plis pase mwatye nan travayè poubwa yo kap viv nan povrete, e yo 
eksperimante pousantaj pouvrete ki triple pousantaj povrete pou lòt travayè yo.  
 
Anplis de anons jodia ki soti nan Depatman Travay osijè salè minimòm pou travayè 
poubwa yo, lidè travay yo ki reprezante yon varyete endistri te anonse sipò yo pou 
pwopozisyon agresif ak fezab Gouvènè a pou ogmante standa salè minimòm pou travayè 
ki pa touche poubwa yo a yon pousantaj $10.50 nan tout eta ak $11.50 nan Vil New York 
(nan fason pou pran ankont depans lavi ki elve nan vil la) nan dat 31 desanm 2016.  
 
Hector Figueroa, Prezidan 32BJ, te dekalre, “Anons jodia se yon etap pwogrè enpòtan 
pou travayè sèvis yo nan New York ki gen difikilte pou fè fas a responsabilite finansye 
sou salè minimòm aktyèl la. Ogmante salè minimòm poubwa pral ede travayè yo 
ansanm avèk fanmi yo e li pral ranfòse kominote nou yo ak ekonomi nou an. Sa a, 
makonnen avèk ogmantasyon salè minimòm vil New York ak Eta New York, se yon 
etap enpòtan nan bon direksyon an. Nap rete tann pou n fè kanpay avèk gouvènè a 
ansanm avèk lejislati a pou fè sa tou senpleman ak pou sipòte travayè ki gen salè ba yo 
nan vil nou an, eta ak peyi nou an pandan yap lite pou salè ki ka soutni fanmi ak diyite 
nan travay.” 
 
George Gresham, Prezidan 1199SEIU United Healthcare Workers East, te deklare, 
“Travayè Swen Sante yo fyè pou kanpe avèk Gouvènè Cuomo pandan yap lite pou 
ogmante standa pou Nouyòkè yo ki gen salè ki pi ba. Se egzakteman kalite lidèchip 
fonse agresif sa ke moman prezan mande.” 
 
Mario Cilento, Prezidan New York State AFL-CIO, te deklare, “Se yon règleman piblik 
entelijan ke nou tap tann depi lontan. Ogmante salè minimòm travayè poubwa yo gen 
posibilite pou amelyore grandman lavi plizyè milye Nouyòkè kap travay di ki pa pral 
defavorize ankò pandan nap eseye bay yon pibon lavi pou tèt yo ansanm avèk fanmi yo. 
Anplis, ogmantasyon nan salè minimòm anjeneral jan li te pwopoze nan Bidjè Egzekitif la 
se yon etap enpòtan nan direksyon pou adrese povrete ak inegalite nan revni.” 
 
Stuart Appelbaum, Prezidan Lavant angwo ak andetay ak, Inyon Depatman Magazen, 
te deklare, “Twòp moun al travay chak jou e yo toujou gen difikilte pou yo siviv sou salè 
yap touche yo. Inisyativ Gouvènè Cuomo a se yon etap enpòtan nan ede pou chanje 
sa. Nou pral kontinye travay avèk Gouvènè a ansanm avèk lòt moun yo pou asire ke yo 
respekte travay la e travayè yo touche salè desan pou yo menm ak fanmi yo.” 
 
Salè minimòm Eta New York aktyèlman se $8.75 pa èdtan. Nan 2013, Gouvènè Cuomo 
te siyen yon lwa pou ogmante salè minimòm soti $7.25 a $9.00 nan dat 31 desanm 2015.  

